
 «Հայաստանի Հանրապետության բյուջետային համակարգի մասին»  Հայաստանի Հանրապետության օրենքի 19-րդ հոդվածի 3-րդ կետի համաձայն Հայաստանի Հանրապետության կառավարությունը  ո ր ո շ ու մ   է.

1. 2010 թվականի հունիսի 28-ից մինչև հուլիսի 3-ը Երևանում բասկետբոլի Եվրոպայի կանանց C դիվիզիոնի առաջնության կազմակերպման և անցկացման նպատակով «Հայաստանի բասկետբոլի ֆեդերացիա» հասարակական կազմակերպությանը որպես նվիրաբերություն տրամադրելու համար Հայաստանի Հանրապետության սպորտի և երիտասարդության հարցերի նախարարությանը 2010 թվականի երրորդ եռամսյակում հատկացնել 12.000,0 հազար դրամ՝  Հայաստանի Հանրապետության 2010 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով):

2. Հայաստանի Հանրապետության սպորտի և երիտասարդության հարցերի նախարարին՝ սույն որոշման 1-ին կետով նախատեսված գումարները տրամադրել «Հայաստանի բասկետբոլի ֆեդերացիա» հասարակական կազմակերպությանը` նվիրաբերության պայմանագրի հիման վրա:
ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
2009 թվականին բասկետբոլի ոլորտում զգալի հաջողություններ նվաճելուց հետո Հայաստանի բասկետբոլի ֆեդերացիան դիմեց բասկետբոլի միջազգային ֆեդերացիա (ՖԻԲԱ-Եվրոպա)` 2010 թ. Եվրոպայի կանանց C դիվիզիոնի առաջնությունը Երևանում անցկացնելու հայտով: Եվրոպական մի շարք երկրների շարքում նախապատվությունը տրվեց Հայաստանին: Տվյալ առաջնությունն անցկացվում է երկու տարին մեկ և ունի միջազգային բարձր վարկանիշ:

C դիվիզիոնի Եվրոպայի առաջնությունն իր տեսակի մեջ առաջինն է ոչ միայն Հայաստանում, այլև տարածաշրջանում: Մասնակից երկրների նախնական ցուցակը ներառում էր Հայաստանի, Մոլդովայի, Ջիբլարթարի, Անդորրայի, Շոտլանդիայի, Ուելսի և Մալթայի կանանց հավաքականները: 

Բարձր վարկանիշ ունեցող նման միջոցառումն անցկացնելը Հայաստանում հիանալի հնարավորություն է մեր երկրի համար` սեփական մշակույթի և սպորտի, երիտասարդության առողջ ապրելակերպի, Հայաստանում թիմային մարզաձևերի և երկրի տնտեսության զարգացման համար: Հայաստանի բասկետբոլի ֆեդերացիան ստեղծել է հատուկ կազմակերպչական խորհուրդ’ ներգրավելով տվյալ մարզաձևի նվիրյալներին, որոնց նպատակն է համապատասխանեցնել առաջնության որակական շափանիշները միջազգային բարձր ստանդարտներին:

Նախապատրաստական փուլում ֆեդերացիայի կողմից ներգրավվել են ֆինանսական միջոցներ արտարժույթով: Ծախսերը կազմում են ընդամենը 45 400.0 հազար դրամ, իսկ ներգրավված միջոցները (եկամուտ), որոնք տրամադրվել են ՖԻԲԱ-ի, մասնակից թիմերի (անդամավճարներ), հովանավորների և անհատական նվիրատուների կողմից, կազմում են 33 400.0 հազար դրամ: Հաշվի առնելով, որ տեղի է ունեցել սակագների փոփոխություն (հյուրանոցային ծախսերի և այլ սպասարկման ծառայությունների մատուցման սակագների), ինչպես նաև արտարժույթի փոխարժեքի փոփոխությունները, միջոցառումը պատշաճ ձևով կազմակերպելու և անցկացնելու համար անհրաժեշտ է պետական աջակցություն 12 000.0 հազար դրամ գումարի չափով: 
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
          «Հայաստանի Հանրապետության սպորտի և երիտասարդության հարցերի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ նոր իրավական ակտերի ընդունման անհրաժեշտություն չի առաջանում:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵԻ ԾԱԽՍԵՐԻ և ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ
               «Հայաստանի Հանրապետության սպորտի և երիտասարդության հարցերի նախարարությանը գումար հատկացնելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության բյուջեում էական   փոփոխություններ չեն առաջանում:

